
Data Allweddol i Gymru



[image: Inffograffeg yn dangos 8 darlun gyda'r wybodaeth ganlynol: 
• 115,579 yn gweithio
• 8% o weithlu Cymru 
• Twf o 4%
• Angen 1,720 o weithwyr ychwanegol bob blwyddyn
• 81% o'r gweithlu yn ddynion
• 13% o'r gweithlu yn 16-24 oed
• 1,825 o swyddi gwag yn gysylltiedig ag Iechyd a Diogelwch
• 19,422 o hysbysebion swyddi adeiladwaith yn y 12 mis diwethaf
]

1. [bookmark: _Toc229054835]Cyflwyniad

Mae'r diwydiant adeiladu yng Nghymru yn chwarae rhan hanfodol wrth ddarparu cartrefi, seilwaith, gwasanaethau cyhoeddus a'r trawsnewid i economi carbon isel. O adeiladu tai a rhwydweithiau trafnidiaeth i ôl-osod effeithlon o ran ynni a phrosiectau seilwaith mawr, mae adeiladu yn sail i dwf economaidd a datblygiad cymunedol ar draws y wlad.

‘Mae'n ganolog i'n huchelgais ar gyfer Cymru wyrddach, decach a mwy ffyniannus, ac mae'n chwarae rhan hanfodol wrth gefnogi cadwyni cyflenwi lleol, creu swyddi, a darparu gwerth cymdeithasol.’
Rebecca Evans, Cyn Ysgrifennydd y Cabinet dros yr Economi, Ynni a Chynllunio (Tachwedd, 2025)

Crynodeb yw'r erthygl hon o ystadegau swyddogol ac adroddiadau ddiweddaraf y llywodraeth, a’r sector adeiladu, gan ddarparu penawdau’r data ar gyfer Cymru.  Mae’r ffocws ar y heriau presennol, y swyddi gwag sy’n amlygu'r galw, anghenion sgiliau sy'n dod i'r amlwg (gan gynnwys digidol a charbon isel), a'r hyfforddiant a'r llwybrau a all gefnogi twf yn y dyfodol.


2. [bookmark: _Toc229054836]Y diwydiant adeiladu yng Nghymru

Mae'r diwydiant adeiladu yn gyflogwr sylweddol yng Nghymru gyda dros 115,000 yn cael eu cyflogi'n uniongyrchol mewn rolau adeiladu penodol a thros 114,000 yn cael eu cyflogi mewn rolau swyddfa cynorthwyol (CITB, 2025).  Mae'r diwydiant yn cynnig cyfleoedd cyffrous i bob gallu, profiadau a sgiliau, o bobl ifanc sy'n gadael addysg i bobl sydd yn newid gyrfa neu wedi graddio.  

Mae gan Gymru gyfran uwch o weithwyr crefftau medrus a gweithwyr sy’n gweithio ar safleoedd na chyfartaledd y DU, ond mae cyflogwyr yn parhau i ddweud eu bod yn cael anawsterau wrth recriwtio gweithwyr sydd â'r sgiliau a'r profiad cywir. Mae angen ymdrech a buddsoddiad parhaus mewn hyfforddiant sy'n arwain yn uniongyrchol at gyflogaeth i fynd i'r afael â'r prinder sgiliau a allai beri risg o ohirio prosiectau a chostau sy’n cynyddu ar draws y sector.

Mae ymdrechion newydd gan y diwydiant i droi at weithlu mwy amrywiol i geisio cynyddu'r ffrwd sgiliau bosibl sydd ei hangen i fynd i'r afael â phrinder gweithlu. Mae'r diwydiant yn canolbwyntio ymdrechion ar wella amrywiaeth o ran rhywedd ac ehangu mynediad i arallgyfeirio'r gweithlu sydd wedi'i ddominyddu'n draddodiadol gan ddynion.  Er gwaetha ymdrechion ac ymgyrchoedd dros y blynyddoedd, mae 81% o'r gweithlu adeiladu presennol yng Nghymru yn ddynion. 

Yn ôl Bwrdd Hyfforddi’r Diwydiant Adeiladu (CITB), mae Cymru’n wynebu her hollbwysig o ran sicrhau bod ganddi weithlu medrus, sy’n barod i weithio ac yn gallu diwallu’r galw yn y dyfodol. Er y rhagwelir y bydd gweithgarwch adeiladu yn tyfu hyd at 2029, mae problemau hirdymor ynghylch prinder sgiliau, gweithlu sy’n heneiddio a diffygion yn y llwybrau recriwtio yn parhau. Bydd mynd i'r 
afael â'r heriau hyn yn hanfodol os yw Cymru am gyrraedd targedau tai, uchelgeisiau seilwaith a blaenoriaethau economaidd ehangach.  
3. [bookmark: _Toc229054837]Technolegau sy'n gyrru'r diwydiant adeiladu

Mae dyfodol y diwydiant adeiladu yn un cyffrous. Mae technolegau digidol newydd, fel roboteg a deallusrwydd artiffisial (AI) yn newid sut rydyn ni’n adeiladu ac yn atgyweirio ein cartrefi ac adeiladau.

Mae'r diwydiant yn defnyddio ffyrdd newydd o weithio er mwyn adeiladu adeiladau 'clyfar', neu 'ddeallus', sy'n cael eu rheoli'n ddigidol ac yn fwy effeithlon o ran ynni. O ganlyniad i hyn, mae gan y diwydiant ran allweddol i'w chwarae wrth fynd i'r afael â newid hinsawdd a helpu Cymru i gyrraedd ei tharged o allyriadau carbon Sero Net erbyn 2050. I gyflawni hyn, mae'r diwydiant yn disgwyl y bydd angen 43,000 o weithwyr adeiladu ychwanegol ledled Cymru yn ystod y 5 mlynedd nesaf, i gyrraedd y targed Sero Net. (CITB, 2025).

Mae mwy o brosiectau adeiladu yn cael eu hadeiladu 'oddi ar y safle'. Mae technolegau modern, fel realiti rhithwir ac estynedig (VR ac AR) a roboteg, yn cael eu defnyddio i ddylunio a chydosod ein hadeiladau ar gyfer y dyfodol.  Mae hyn yn creu galw mawr am weithwyr â sgiliau digidol a ‘gwyrdd’, i adeiladu adeiladau mwy gwyrdd a chynaliadwy.

Cyhoeddwyd y Cynllun Gweithredu Digidol ar gyfer Adeiladu gan Lywodraeth Cymru yn 2025, gan amlinellu cynlluniau i gyflymu’r broses o fabwysiadu dulliau digidol ac arloesi er mwyn trawsnewid y diwydiant i fod yn fwy proffidiol, effeithlon, cynhyrchiol, diogel a chynaliadwy.  Mae 22 o fentrau’n cael eu cynnig, o fuddsoddiad, cyllid a hyfforddiant i astudiaethau achos arfer gorau a defnyddio technoleg sy'n seiliedig ar y Rhyngrwyd Pethau (IoT).

Un o'r heriau mwyaf i'r diwydiant yng Nghymru yn arbennig yw trosi, neu 'ôl-osod', ein hadeiladau presennol i'w gwneud yn fwy gwyrdd. Mae hynny'n golygu rolau swyddi adeiladu 'gwyrdd' newydd. Mae hefyd yn golygu y bydd angen sgiliau 'gwyrdd' newydd ar y gweithlu presennol i osod ynni adnewyddadwy, fel paneli solar ffotofoltaidd neu systemau pwmp gwres.













Technolegau allweddol sy'n gyrru adeiladu yng Nghymru

4. Sgiliau adeiladu nawr ac yn y dyfodol

Mae data Swyddi Dyfodol Cymru yn dangos y rhagwelir y bydd y diwydiant adeiladu yn tyfu 4% hyd at 2029, ond mae’r galw am swyddi newydd yn parhau’n uchel oherwydd ymddeoliad a gweithlu sy’n mynd a dod. Mae hynny tua 8% o'r gweithlu bob blwyddyn. Yn ôl y CITB, mae angen 1,720 o weithwyr ychwanegol yn y diwydiant yng Nghymru bob blwyddyn, gan greu galw parhaus am newydd-ddyfodiaid mewn amrywiaeth eang o swyddi.

Rhagwelir galw yn y dyfodol am y canlynol: 
· Rheolyddion prosiectau adeiladu
· Peirianyddion sifil
· Syrfewyr
· Crefftau trydanol, plymio a gwresogi, awyru ac aerdymheru (HVAC)
· Gosodyddion brics, seiri coed a mecanyddion planhigion. 

Ynghyd â sgiliau technegol, mae cyflogwyr yn rhoi mwy a mwy o werth ar:
· Sgiliau digidol 
· Ymwybyddiaeth o gynaliadwyedd 
· Gwybodaeth am iechyd a diogelwch 
· Rheoli prosiectau

Mae’r angen dybryd hwn am fwy o weithwyr adeiladu wedi ei effeithio’n ddifrifol o ganlyniad i ffrwd lai o sgiliau o fyd addysg, ac mae wedi’i waethygu gan gynnydd mewn anweithgarwch economaidd a niferoedd uchel o bobl ifanc 19-24 oed nad ydynt mewn addysg, gwaith na hyfforddiant (NEET). Mae'r diwydiant yn buddsoddi yn y prinder sgiliau o bob cyfeiriad, o uwchsgilio o fewn y sector, ailhyfforddi gweithwyr o sectorau eraill, diweddaru fframweithiau a llwybrau cymwysterau ac amrywiol gymhellion recriwtio.
Bydd sicrhau bod llwybrau hyfforddi yn cyd-fynd yn agos ag anghenion cyflogwyr, cyfathrebu a marchnata cyfleoedd yn glir ac yn amserol i bobl ifanc gan ddenu gweithlu amrywiol yn hanfodol i ddiwallu'r galw presennol a'r galw yn y dyfodol.

Mae dadansoddeg o swyddi gwag gan ©Lightcast yn y graff isod yn nodi'r 10 prif sgil y mae cyflogwyr o'r diwydiant adeiladu yn eu crybwyll mewn swyddi gwag ar-lein yng Nghymru dros y 12 mis diwethaf.


Ffynhonnell:©Lightcast, Mawrth 2026 

Mae'r graff bar uchod yn dangos mai sgiliau Cyfathrebu, Rheoli a Manylu oedd y 3 sgil 'cyffredin’, a elwir hefyd yn sgiliau trosglwyddadwy, a nodwyd mewn dros 21,053 o hysbysebion swyddi adeiladu ar-lein yn ystod y 12 mis diwethaf yng Nghymru (1 Ebrill 2025 - 31 Mawrth 2026).

Mae cyflogwyr yn gwerthfawrogi sgiliau trosglwyddadwy i ychwanegu gwerth at sgiliau penodol i'r swydd, mae'r rhain yn cynnwys:

· Gwneud penderfyniadau 
· Hyblygrwydd 
· Datrys problemau 
· Gwytnwch  

Ffynhonnell:©Lightcast, Mawrth 2026 

Mae’r nifer o swyddi gwag yn y diwydiant adeiladu yng Nghymru yn sylweddol. Roedd 19,422 o hysbysebion swyddi ar-lein yn ymwneud ag adeiladu yn ystod y 12 mis diwethaf yng Nghymru.
Mae'r graff bar uchod yn dangos mai Rheolyddion a Swyddogion Iechyd a Diogelwch, Peirianyddion Sifil a Labrwyr a Chymorthyddion i Adeiladwyr oedd y 3 theitl swydd a bostiwyd amlaf a nodwyd mewn hysbysebion swyddi ar-lein yng Nghymru (1 Ebrill 2025 a 31 Mawrth 2026).

Er gwaethaf y datblygiadau cynyddol mewn technoleg ac offer modern a ddefnyddir, mae galw mawr am rolau masnach traddodiadol o hyd ac mae disgwyl iddynt barhau.
Fel y gwelir uchod, mae nifer y swyddi gwag a gofnodwyd o fyrddau swyddi gwag swyddogol yn uchel, ond mae nifer gwirioneddol y swyddi gwag a'r galw yn fwy. Mae llawer o fusnesau adeiladu yng Nghymru yn fentrau bach ac efallai nad ydynt yn defnyddio byrddau swyddi gwag ar-lein i hysbysebu swyddi, gan ffafrio sôn ar lafar neu gael eu cyfeirio gan eu rhwydweithiau.

Er gwaethaf y nifer uchel o swyddi gwag, canfu adroddiad gan Skills England fod bron i draean (31%) o gyflogwyr adeiladu yn nodi bod dod o hyd i staff â sgiliau addas yn her sylweddol.

Gallwch ddysgu mwy am swyddi gwag adeiladu fesul awdurdod lleol yng Nghymru yn Swyddi Dyfodol Cymru.



Ffynhonnell:©Lightcast Mawrth 2026 

Mae'r graff bar uchod yn dangos mai Trydanwyr a Ffitwyr Trydanol, Rheolyddion Eiddo, Tai ac Ystadau a Chrefftau Adeiladu yw’r bobl sy’n cael eu cyflogi fwyaf yn y diwydiant adeiladu ym mis Mawrth 2026 yng Nghymru.

Gallwch ddysgu mwy am nifer y bobl sy'n cael eu cyflogi mewn gwahanol rolau adeiladu ledled Cymru ac fesul awdurdod lleol yn Swyddi Dyfodol Cymru.

Mae’r nifer a gyflogir yn y sector fesul swydd yn uwch na’r data swyddogol. Mae'n bwysig nodi bod dros 40% o weithwyr adeiladu yn hunangyflogedig (ONS), felly efallai na chânt eu hystyried fel rhan o'r ddadansoddeg hon.


5. [bookmark: _Toc229054839]Prentisiaethau mewn adeiladu

Mae dysgu yn y gweithle a phrentisiaethau yn ganolog i allu'r diwydiant adeiladu i sicrhau bod y gweithlu presennol yn cael ei ddiweddaru a sicrhau cyflenwad o sgiliau yn y dyfodol i Gymru. 

Yn ôl data gan Medr, bu gostyngiad sylweddol o 48% mewn prentisiaethau newydd yn y diwydiant adeiladu yn 2024-5, yn bennaf oherwydd newid y diwydiant tuag at ofynion mynediad lefel uwch a osodwyd ar Lefel 3 o fis Medi 2022.  Er mwyn mynd i'r afael â hyn, mae Prentisiaeth Llwybr Lefel 2 newydd mewn Adeiladu yn dechrau yn 2026. Mae yna hefyd Uwch Brentisiaethau (Advanced) Lefel 3, Prentisiaethau Uwch (Higher) Lefel 4 a Phrentisiaethau Gradd Lefel 6 ar gael. 

Mae data gan Medr yn dangos mai Adeiladu yw'r drydedd ddarpariaeth dysgu yn y gweithle mwyaf poblogaidd yng Nghymru ar draws pob grŵp oedran, bron yn gyfartal â Pheirianneg.  Fodd bynnag, ar gyfer pobl ifanc o dan 19 oed, Adeiladu yw'r darparwr dysgu yn y gweithle uchaf yng Nghymru.  Yn chwarter cyntaf blwyddyn academaidd 2025-6, roedd 1,140 o ddechreuwyr newydd ar raglenni adeiladu dysgu yn y gweithle yng Nghymru, y rhan fwyaf ohonyn nhw mewn darpariaeth Lefel 3. Gyda chyflwyniad yr opsiwn Lefel 2 newydd yn 2026, mae'n debygol y bydd niferoedd dysgu yn y gweithle yn y diwydiant Adeiladu yn cynyddu.

Mae ymdrechion i gynyddu’r gweithlu hefyd yn canolbwyntio ar wella amrywiaeth o ran rhywedd ac ehangu mynediad i arallgyfeirio'r gweithlu sydd wedi'i ddominyddu'n draddodiadol gan ddynion.  Er enghraifft, dynion oedd 93% o’r rhai oedd ddechreuodd ddilyn prentisiaethau yn 2023 ledled Cymru. Mae 81% o'r gweithlu adeiladu presennol yng Nghymru yn ddynion (©Lightcast, 2026). Mae ffocws penodol i ehangu gweithlu mwy amrywiol yn cynyddu'r ffrwd sgiliau bosibl sydd ei hangen i fynd i'r afael â phrinder sgiliau.
[image: Darlun o bedwar gweithiwr adeiladu ar safle adeiladu gyda chraeniau a strwythurau anorffenedig yn y cefndir. Mae gweithwyr yn gwisgo helmedau diogelwch ac oferôls, gydag un yn dal clipfwrdd, gan dynnu sylw at waith tîm a rheoli prosiectau mewn adeiladu.]
 
  















6. [bookmark: _Toc229054840]Rolau swyddi yn y diwydiant adeiladu

Mae'r diwydiant adeiladu yn cefnogi amrywiaeth eang o rolau swyddi ar safleoedd, yn ogystal â swyddi proffesiynol mewn swyddfeydd. Mae'r rolau mewn swyddfeydd yn swyddi sydd eu hangen ar draws sawl diwydiant, fel arbenigwyr AD, marchnata, cyllid a TG.
Mae galw am y rolau cefnogol traws sector hyn ledled Cymru a'r DU wrth i fuddsoddiad barhau mewn tai, seilwaith, adeiladau cyhoeddus ac adeiladu carbon isel.

Rolau adeiladu y mae galw mawr amdanyn nhw nawr yn cynnwys:
[image: ][image: ]Rheolydd Safle - Rheolyddion Safle sy’n trefnu ac yn goruchwylio'r gwaith o redeg prosiectau adeiladu o ddydd i ddydd. Maen nhw'n gwneud yn siŵr bod gwaith yn cael ei gwblhau'n ddiogel, ar amser ac o fewn y gyllideb.
Peirianydd Sifil - Peirianyddion Sifil sy’n cynllunio, dylunio a rheoli prosiectau adeiladu mawr fel ffyrdd, rheilffyrdd, meysydd awyr, stadia chwaraeon, gorsafoedd pŵer a llawer mwy.
[image: ]Trydanydd – Trydanyddion sy’n sicrhau bod cartrefi ac adeiladau newydd yn cael eu hadeiladu i sicrhau bod safonau carbon isel yn cael eu bodloni ac yn 'ôl-osod', neu'n addasu, adeiladau hŷn i'w gwneud yn fwy effeithlon o ran ynni.
[image: ][image: ]Plymwr - Plymwyr sy’n gosod systemau dŵr effeithiol gan integreiddio technolegau gwresogi adnewyddadwy fel pympiau gwres, a chefnogi atebion arbed ynni mewn cartrefi. Maen nhw hefyd yn 'ôl-osod', neu'n addasu, adeiladau hŷn i'w gwneud yn fwy effeithlon o ran ynni.
Gosodydd Systemau Gwresogi ac Awyru - Gosodyddion Systemau Gwresogi ac Awyru sy’n cynnal a chadw ac atgyweirio systemau gwres canolog, awyru ac aerdymheru.
[image: ]Saer - Seiri Coed a Seiri Dodrefn sy’n defnyddio eu sgiliau i wneud strwythurau a gosodiadau fel ffenestri, toeau, lloriau, waliau a drysau o bren a deunyddiau pren. Maen nhw hefyd yn 'ôl-osod', neu'n addasu, adeiladau hŷn i'w gwneud yn fwy effeithlon o ran ynni.
[image: ]Gosodydd Brics - Gosodyddion Brics sy’n adeiladu waliau mewnol ac allanol adeiladau. Gall hyn gynnwys codi adeiladau newydd neu atgyweirio a chynnal rhai sydd eisoes yn bodoli. Maen nhw hefyd yn sicrhau bod cartrefi ac adeiladau newydd yn cael eu hadeiladu ac yn bodloni safonau carbon isel.
[image: ]Syrfëydd - Syrfëyddion sy’n rhoi cyngor proffesiynol ar amrywiaeth o amgylchiadau sy'n gysylltiedig ag adeiladu. Maen nhw hefyd yn cyfrannu at waith cynaliadwyedd, fel cynghori ar effeithlonrwydd ynni, effaith amgylcheddol, a ffyrdd o leihau allyriadau carbon mewn adeiladau a phrosiectau adeiladu.
[image: ][image: ]Cydlynydd Modelu Gwybodaeth Adeiladu – Cydlynyddion Modelu Gwybodaeth Adeiladu sy’n cynhyrchu ac yn cynnal y modelau adeiladu digidol sy'n ofynnol ar gyfer prosesau dylunio ac adeiladu adeiladau.
Pensaer - Penseiri sy’n dylunio adeiladau ac yn helpu gyda'r broses adeiladu, gan ddefnyddio technegau arloesol i newid ac ailddiffinio adeiladau a mannau sifil.
Dysgwch fwy am 94 o swyddi Adeiladu gwahanol yn adnodd Gwybodaeth am Swyddi Gyrfa Cymru.
    	  
7. [bookmark: _Toc229054841]Cyfleoedd a heriau yn y diwydiant adeiladu yng Nghymru

	Cyfleoedd
	Heriau

	· Twf mewn buddsoddiad mewn tai a seilwaith
	· Prinder sgiliau a gweithlu sy'n heneiddio

	· Galw am adeiladu carbon isel ac ôl-osod
	· Gostyngiad yn nifer y prentisiaethau 

	· Gyrfaoedd crefft a phroffesiynol medrus â chyflog da
	· Oedi mewn prosiectau oherwydd cyfyngiadau llafur

	· Moderneiddio hyfforddiant a phrentisiaethau
	· Cysylltiadau a throsiant llyfn o fyd addysg i hyfforddiant a swyddi

	· Prosiectau adfywio rhanbarthol
	· Ansicrwydd economaidd sy'n effeithio ar fuddsoddiad




8. [bookmark: _Toc229054842]Mae'r diwydiant adeiladu yn trawsnewid diwydiannau eraill
Mae adeiladu yn alluogydd economaidd allweddol i Gymru a'r DU.  Yn aml, caiff gweithgarwch adeiladu ei ystyried fel dangosydd o berfformiad economaidd a thwf yn y dyfodol, gan adlewyrchu hyder busnesau a'r cyhoedd yn eu bwriadau ariannol i fuddsoddi neu ddatblygu.  

Mae buddsoddi a thwf mewn adeiladu yn datgloi cyfleoedd i ehangu i ddiwydiannau eraill weithredu a ffynnu, er enghraifft mae:

[image: ]
Swyddi mewn Adeiladu yn gwella cartrefi a gweithleoedd i sicrhau adeiladau newydd sy'n effeithlon o ran ynni ac ôl-osod ar raddfa fawr 


[image: ]
Swyddi mewn Trafnidiaeth a Storio yn gwella cysylltedd a dibynadwyedd trafnidiaeth

Swyddi mewn Ynni yn datblygu ac uwchraddio systemau ynni 
[image: ]
Swyddi mewn Gweithgynhyrchu a Pheirianneg yn cefnogi datblygiadau mewn cyfleusterau diwydiannol a seilwaith ynni glân


[image: ]
Swyddi mewn Digidol yn mabwysiadu a phrofi technoleg newydd




9. [bookmark: _Toc229054843]Casgliad

Mae'r diwydiant adeiladu yng Nghymru yn wynebu heriau sylweddol a chyfleoedd cyffrous. Mae'n ddiwydiant galluogi allweddol i gyflawni economi Sero Net. 

Er bod prinder gweithlu a bylchau sgiliau yn parhau i fod yn heriol, gall buddsoddiad parhaus mewn hyfforddiant, technoleg a phobl alluogi'r diwydiant i ddiwallu'r galw yn y dyfodol. 
Gyda'r gefnogaeth gywir, bydd adeiladu yn parhau i ddarparu twf economaidd, swyddi o ansawdd uchel a'r seilwaith sydd ei angen ar gyfer Cymru ffyniannus, carbon isel.

'Mae Llywodraeth Cymru wedi ymrwymo i sector amgylchedd adeiledig sy'n darparu gwerth i Gymru – yn economaidd, yn gymdeithasol ac yn amgylcheddol. Rydym yn ymgysylltu â phartneriaid ar draws y sectorau cyhoeddus a phreifat i weithredu blaenoriaethau ac adeiladu dyfodol cryfach i Gymru'. 
Rebecca Evans, Cyn Ysgrifennydd y Cabinet dros yr Economi, Ynni a Chynllunio (Tachwedd, 2025).

10. [bookmark: _Toc229054844]Darllen pellach
· Swyddi Dyfodol Cymru 
· CITB, The Construction-Workforce-Outlook-UK-LMI Report 2025 - 2029
· The Construction Workforce Outlook Wales
· Datganiad Cenhadaeth Sector yr Amgylchedd Adeiledig a Cynllun Gweithredu Digidol ar gyfer Adeiladu- LLYW.CYMRU
· Setliad Cyllideb Ddrafft 2025-26 ar gyfer Tai ac Adfywio LLYW.CYMRU

Rydym yn croesawu cwestiynau ac adborth ar y data a'r negeseuon 
allweddol sydd wedi'u cynnwys mewn Bwletinau GML. Anfonwch unrhyw 
adborth i gwybodaeth@gyrfacymru.llyw.cymru 
  
Cofrestrwch i dderbyn y Bwletin GML gan Gyrfa Cymru
Y 10 prif sgil nodwyd mewn hysbysebion swyddi adeiladu


Cyfathrebu	Rheoli	Manylu	Rheoli Prosiectau 	Adeiladu	Cynllunio	Gwasanaeth Cwsmer	Datrys Problemau	Cerdyn CSCS	Arweinyddiaeth	5867	3475	2828	2465	2418	2291	2215	2058	1839	1823	


Hysbysebion swyddi gwag uchaf ym maes adeiladu


Seiri Coed a Seiri Dodrefn 	Syrfëyddion Siartredig 	Gwerthwyr Tai ac Arwerthwyr	Crefftau Adeiladwaith ac Adeiladu 	Goruchwylyddion Crefftau Adeiladwaith ac Adeiladu 	Trydanyddion a Gosodyddion Trydanol 	Syrfëyddion Meintiau 	Labrwyr a chymorthyddion adeiladu 	Peirianyddion Sifil 	Rheolyddion a Swyddogion Iechyd a Diogelwch 	866	900	1099	1147	1287	1351	1375	1609	1645	1825	


Y 10 uchaf mewn niferoedd a gyflogir fesul swydd


Gwerthwyr Tai ac Arwerthwyr 	Arolygyddion a Phrofyddion Rheolaidd 	Plymwyr a Pheirianyddion Gwresogi ac Awyru 	Labrwyr a chymorthyddion adeiladu 	Rheolyddion Cynhyrchu a Chyfarwyddyddion mewn Adeiladu 	Seiri Coed a Seiri Dodrefn 	Gweithwyr Proffesiynol Peirianneg 	Crefftau Adeiladwaith ac Adeiladu 	Rheolyddion Eiddo, Tai ac Ystadau 	Trydanyddion a Gosodyddion Trydanol 	3098.30684514	3272.7257990500002	3537.6824928699998	4276.5972530700001	4627.2217125200004	4668.0427562599998	4708.3185090400002	4782.5128131900001	5254.1846679299997	7134.4167122700001	

